
ނޫސް ބަޔާން
         ދިވެހި ލޮބުވެތި ރައްޔިތުންނަށް ޤައުމީ ދުވަހުގެ ތަހުނިޔާ ދަންނަވަމުން، އެންމެހާ ރައްޔިތުންނާއި މަޢުލޫމާތު ފެތުރުމުގެ ދާއިރާގައި ހަރަކާތްތެރިވާ އެންމެހާ ބޭފުޅުން އަދި ޑީ.އާރު.ޕީގެ ލޮބުވެތި މެމްބަރުންނާއި އެންމެހާ ހިންގުން ތެރިންގެ މަޢުލޫމާތަށްޓަކައި ދަންނަވަމެވެ.
           ޑީ.އާރު.ޕީ ގެ ނައިބް ޒައީމުކަމަށް ކުރިމަތިލެއްވި ބޭފުޅުންގެ މެދުގައި ދިއެފްއެމް އިން ބޭއްވި ބަހުސްގެ 4 ވަނަ ބުރުގައި ޑީ.އާރު.ޕީގެ ނައިބް ޒައީމްކަމަށް ކުރިމަތިލައްވާފައިވާ އެޕާޓީގެ މެމްބަރު އަލްފާޟިލް އުމަރު ނަސީރު އައި.ޑީ.ޕީ އާއި ގުޅުވައިގެން ރައްޔިތުންނަށާއި ޑީ.އާރު.ޕީގެ މެމްބަރުންނަށް އޮޅުން އަރާގޮތަށް ކަމިޝަނަރ އޮފް އިލެކްޝަންސް އިން އައި.ޑީ.ޕީ  އުވާލިކަމަށް ދޭހަވާ ގޮތަށް ދައްކަވާފައިވާ ވާހަކަތަކާއިގުޅިގެން އެކަމުގެ ހަޤީޤަތް ހާމަކުރުމުގެ ގޮތުން ދަންނަވަމެވެ.

          އަމިއްލަ އެދުމެއް ފުއްދުމަށްޓަކައި އައި.ޑީ.ޕީ އުވާލުމަށް މިޕާޓީގެ ކުރީގެ ރައީސް އުމަރު ނަސީރު މިޕާޓީގެ އަސާސީ ޤަވައިދާ ޚިލާފަށް ގިނަގުނަ މަސައްކަތްތަކެއްކޮށް 2010 ޖެނުއަރީ 24 ވީ އާދިއްތަ ދުވަހު ކަމިޝަނަރ އޮފް އިލެކްޝަންސްއަށް މިޕާޓީ އުވާލުމަށް ހުށައެޅި ހުށައެޅުމަށް 2010 ފެބުރުއަރީ 4 ވަނަ ދުވަހު އެކޮމިޝަންގެ ނަމްބަރު 
38-CA/IDP/2010/9  ސިޓީން އިން މިޕާޓީގެ ނައިބް ރައީސަށް އެޑްރެސްކޮށް ވަނީ ޖަވާބު ދެއްވާފައެވެ. އެސިޓީގައި ކަމިޝަނަރ އޮފް އިލެކްޝަންއިން ސާފު ދިވެހިން ބަހުން ބަޔާންކޮށްފައިވަނީ "ޤާނޫނީ އަދަދު ހަމަނުވާ ބައްދަލްވުންތަކުން ނިންމަވާފައިވާ ހުށައެޅުމެއްގެ މައްޗަށް ބިނާކޮށް އިސްލާމިކް ޑިމޮކްރެޓިކް ޕާޓީ ސިޔާސީ ޕާޓީގެ ދަފްތަރުން އުނިކޮށްދެވެންނެތްކަމަށް މިކޮމިޝަނުން ކަނޑައަޅައިފީމެވެ." މިހެންނެވެ. މިއަދު ދިވެހި ރާއްޖޭގައި ހަރަކާތްތެރިވާ އެންމެ  ނުފޫޒް ގަދަ ބޮޑު ދެޕާޓީ ކަމަށްވާ ޑީ.އާރު.ޕީ އަދި އެމް.ޑީ.ޕީ އަށްވެސް ސިޔާސީ ހަރަކާތް ހިންގެނީ ކަމިޝަނަރ އޮފް އިލެކްޝަންސްގެ ދަފްތަރުން އެދެޕާޓީގެ ނަން އުނި ނުކުރާތީކަން ހަޤީޤަތް އޮޅުވާލަން މަސައްކަތްކުރާ ފަރާތްތަކުގެ މަޢުލޫމާތަށްޓަކައި ދަންނަވަމެވެ.
         ދަންނަވަމެވެ. ދިވެހިރާއްޖޭގެ އެންމެ ބޮޑު އިދިކޮޅު ސިޔާސީ ޕާޓީގެ ނައިބް ޒައީމްކަމަށް ކުރިމަތިލައްވާފައިވާ ބޭފުޅަކަށް ދިވެހި ބަހުގެ ސާފު އިބާރާތުން ލިޔެފައިވާ މިފަދަ އިބާރާތްތަކުގެ މާނަ ފަހުމް ނުވުމަކީ ޑީ.އާރު.ޕީގެ ޤާބިލް ލީޑަރ ޝިޕާއި ހީވާގި މެމްބަރުންގެ ޤާބިލްކަމާއި އިޙްލާސްތެރި ކަމާއި މެދު ރައްޔިތުންގެ ހިތުގައި ސުވާލު އުފެދި ސަރުކާރު ޒިންމާދާރު ކުރުވުމަށް ކުރަމުންދާ ބުރަ މަސައްކަތަށް ހުރަސްތަކެއް ކުރިމަތިވެ ރައްޔިތުންގެ އިތުބާރުކުޑަ ވެގެންދާނެކަމެއްކަމަށް މިޕާޓީން ދެކެމެވެ.

         ދަންނަވަމެވެ. އައި.ޑީ.ޕީ އުވާލުމަށް މިޕާޓީގެ އަސާސީ ޤަވައިދާ ޚިލާފަށް ކުރީގެ ރައީސް ކުރެއްވީ ޒިންމާދާރު ކަންތައްތަކެއްކަމަށް ރައްޔިތުންނަށް އަންގާދިނުމަށް ދިއެފްއެމް ޑިބޭޓްގެ 4 ވަނަ ބުރުގައި ދެއްކެވި ވާހަކަތަކަކީ ޒިންމާދާރު ދުރުވިސްނޭ ބޭފުޅަކު ދައްކާނެވާހަކަ ތަކެއްކަމަށް މިޕާޓީން ނުދެކެމެވެ. ދިވެހިންގެންދަނީ މާތްވެގެންވާ އިސްލާމް ދީނާއި ދުރަށްކަމަށް ވިދާޅުވެ ކުރީގެ ރައީސް އަލްއުސްތާޛް މަޢުމޫން އަބްދުލް ޤައްޔޫމް އަކީ މިސްކިތުވަކަރުކަމަށް މިސާލު ޖައްސަވަމުން މިސްކިތު ވަކަރަށްވުމުން އެއްލާލެވެންވެސް ނެތްކަމަށާއި އެހެން ނަމަވެސް ގޭގާ ބާއްވާނެ ޖާގަވެސް ނެތްކަމުގައި ހަރުއަޑުން ފާޑު ވިދާޅުވިއިރުވެސް އުމަރު ނަސީރު އެވިދާޅުވި ނޫކުލައިގެ ބޮޑު އޮޑި ދަތުރުކުރަމުންދެއެވެ. ނޫކުލައިގެ ބޮޑު އޮޑީގައި ދިޔަހިލުވާލާ އޮޑި ފައްތާލަން މިހާރު ވެރިކަންކުރާ އެމް.ޑީ.ޕީ އާއި އެކު އިއްތިހާދުވެ މުޅިޤައުމަށް ދަތުރުކޮށް ބައްދަލުވުންތައް ބާއްވާ ރާއްޖެއިން ބޭރަށް ދަތުރުކުރެއްވިއިރު ޑީ.އާރު.ޕީ އޭ ކިޔާ ނޫކުލައިގެ ބޮޑު އޮޑިއާއި ބައްދަލު ނުވަނީބާއެވެ؟
          ދަންނަވަމެވެ. އައި.ޑީ.ޕީ އުވާނުލެވޭނެކަމަށް ވަރަށް ސާފުކޮށް ކަމިޝަނަރ އޮފް އިލެކްޝަންސް އިން ހާމަކޮށްފައި ވަނިކޮށް މިޕާޓީ އުވާލުމަށް ދިވެހިރާއްޖޭގެ ހައިކޯޓަށް ޑީ.އާރު.ޕީގެ މެމްބަރަކު ދިއުމަކީ ވަރަށް ގިނަ ސުވާލު އުފެދި މިކަމުގައި ފޮރުވިފައިވާ އިތުރުކަންތައްތަކެއްވާކަމަށް މިޕާޓީން ދެކެމެވެ. އެހެންކަމުން މިކަން ޑީ.އާރު.ޕީގެ މެމްބަރުންގެ މައުލޫމާތަށްޓަކައި ދަންނަވަމެވެ. އަދި މިކަމުގައި ޑީ.އާރު.ޕީ ގެ ޒައާމަތުން ބައިވެރިވެރިވެފައިވާނަމަ، ދިވެހި ސިޔާސީ މައިދާނުގައި ދިވެހި ރައްޔިތުންގެ ޚައްޤުގައި ޑީ.އާރު.ޕީން ކުރަމުންދާ މަސައްކަތާއި ދޭތެރޭގައި ސުވާލު އުފެދޭކަމަށްވެސް ދެކެމެވެ.

          އައި.ޑީ.ޕީ އަކީ އެއްވެސް މީހެއްގެ އަމިއްލަ މުދަލެއް ނޫންކަން ހަނދާންކޮށް ދެމުން ދިވެހި ސިޔާސީ މައިދާނުގައި މިޕާޓީ ހަރަކާތްތެރިވުން ބިނާވެފައިވަނީ ވަކިފަރުދެއްގެ މައްޗަަށްނޫންކަންވެސް މިޕާޓީއަށް ހެޔޮއެދިވަޑައިގަންނަވާ އެންމެހާ ފަރާތްތަކުގެ މައުލޫމާތައްޓަކައި ދަންނަވެމެވެ. މިޕާޓީގައި ތިބި މެމްބަރުންނާއި އެކު (އުމަރު ނަސީރު އެވިދާޅުވި ބޮއްކުރާ) ފައްތާލާ މިޕާޓީގެ ޤައުމީ މަޖްލިސްގެ މެމްބަރުން (އުމަރު ނަސީރު ވިދާޅުވި ފަޅުވެރިން) އެހެން ޕާޓީއަކަށް ދިއުމަށް އެންގުމުގެ އެއްވެސް އިޚްތިޔާރެއް ލިބިފައިނުވާކަންވެސް މިފުރުޞަތުގައި ހަދުމަފުޅުކޮށް އަރުވަމެވެ.
15 ފެބްރުއަރީ 2010
